
					এই পাতাটির মুদ্রণ সংশোধন করা প্রয়োজন। 
ইন্দুপ্রভ নাটক । '७१
মধু ! তবে আবার তোমার এত দুঃখ হচ্চে কেন ? বাস । তোমার কি, ভাই, এ কথা শুনে দুঃখ হয় না ? মধু । তা হলে আর কি করব ! আমরা চিরকাল রাজনন্দিনীর সঙ্গে একত্রে সহবাস, একত্রে বিহার কচি ; তা এখন তিনি আমাদের পরিত্যাগ কর্যে চল্লেন, একথাটি মনে হলে ত বুক ফেটে যায় । তা বলে এখন মিছে ভাবলেই বা কি হবে ? তুমি কি তার মনোদুঃখ সব ভুলে গেলে ?
বাস । তা কেন ভুলব ? মধু । তবে আর কি, ভাই ! প্রিয়সখী যে দিন অবধি মহারাজ বিচিত্রবাহুকে দেখেছেন, সেই দিন পর্য্যন্ত তিনি কি হয়েছেন বল দেখি ! আমরা ত তাকে অন্য মনস্ক করবার জন্যে কত চেষ্টা কচ্চি, তা কিছুতেই ত কিছু হচ্চে না ।
বাস । হ্যা, তা মিথ্যে কি । আমি সেই জন্যেই রাজমহিষীর সহচরীর কাছে এই সব কথা বলে ছিলেম ; তাতেই
বোধ হয় মহারাজ শুনেছেন ।
মধু । সত্যি, ভাই, আমিও তাই ভাবছিলেম, বলি, মহারাজ হঠাৎ প্রিয়সখীর বিষয় কি কর্যে জানতে পাল্লেন ।
বাস ৷ ভাই, এ সব কথা কি চাপা থাকে !—যেমন কর্যে
হোকৃ, প্রকাশ হয় ।
মধু । তবে সেই জন্যেই বুঝি রাজমহিষী কদিন এমন হয়ে রয়েছেন ? আহা ! মায়ের প্রাণ কি কখম স্থির হয়ে থাকতে পারে! :
বাস । আবার প্রিয়সখীকে তিনি ভালও বাসেন তেমনি । মধু । আহা ! তা হবে না ভাই ! এমন মেয়েকে যদি মা বাপে না স্নেহ করবে, তবে তার কে করবে ।

		 এই পাতা শেষ সম্পাদিত হয়েছে ১৭:২৭টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

